
Tórshavnar Sløkkilið hev­
ur fingið tveir sera væl 
útgjørdar Volvo XC90 
brandbilar. Umframt stand­
ardútgerðina sum t.d. 6-trins 
automatgir, automatiska 
stilling av trygdarbeltum, 
el-setur við memory, fart­
piloti og home safe for­
lyktum hava teir eisini 

R-design pakkan við t.d. 19” 
alufelgum, leðurkabinu og 
bluetooth. Bilarnir eru eisini 
útgjørdir við bakkspegli við 
automatiskari blendu og 
kumpass, el-sóltaki, oljufýri 
og tónaðum rútum. Talan er 
um bilar við 200 hk diesel­
motorum, sum eru kvikir og 
reinir. 

Síðan XC90 kom á mark­
naðin í 2003, hevur hann 
verið sera væl umtóktur 
her um okkara leiðir og  á 
t.d. amerikanska marknað­
inum. Bilurin er framvegis 
ein av tryggastu bilum á 
marknaðinum við nógvari 
aktivari og passivari trygd.

maggi@sosialurin.fo

Jógvan Højgaard, stjóri hjá P/F Wenzel, og Kartni Jacobsen, sløkkiliðsleiðari 
hjá Tórshavnar  Sløkkiliði, við báðum teimum nýggju brandbilunum
Mynd: Magnus Gunnarsson

Nýggir Volvo 
brandbilar  
Tveir nýggir Volvo XC90 brandbilar vórðu 
handaðir Tórshavnar Sløkkiliði á bilasøluni 
P/F Wenzel mikudagin áðrenn ólavsøku.

BERT 995,- TIL
DANMARKAR 
OG AFTUR

Eitt sera gott tilboð til tey, ið ætla sær at 
ferðast millum Danmark og Føroyar í
summar á bíligastan hátt og uttan bil. 

Tilboðið er galdandi við keypi á netinum. 
Verður keypt á annan hátt, er prísurin
kr. 75.- hægri fyri hvønn.

Couchettirnar eru uttan uppreiðing,
og atgongd er til vesi/bað úti á
gongini. Couchettukømurini hava
6 ella 9 koyggjusengur.

Ynskir tú at leiga bil úr Hirthals,
vinarliga ring til Smyril Line á 34 59 00. 

HEILT FRAM

TIL 21. AUGUST

TEL 34 59 00
WWW.SMYRILLINE.FO

Couchettirnar umborð
eru ikki uppreiddar.

Í COUCHETTU OG UTTAN BIL

Leiga dýnu

og seingjarklæðir 

umborð fyri bert

150,-

BÍLEGG Á NETINUM

Leo Poulsen

Noregi er enn í djúpari 
sjokkstøðu eftir ræðuligu 
terrorálopini í Oslo og ikki 
minst á Utøya stutt norðan 
fyri Oslo.

Norsku dagbløðini stríð­
ast við at finna aftur á ger­
andisdagin, men Noregi 
verður helst ongantíð tað 
sama aftur eftir 22. juli 2011.

Ein teirra, sum kanska 
hevur verið og enn er mest 
skelkað, er mamma at 
skuldsetta Anders Behring 
Breivik.

– Hon skilir als ikki, at 
hann kan hava gjørt hetta, 
sigur politiadvokaturin 
við Oslo politi, Pål-Fredrik 
Hjort Kraby við svenska 
dagblaðið, Expressen.

Mamma at terrorskuld­
setta Anders Behring Breivik 
var tikin inn til avhoyringar 
eftir álopini 22. juli í Oslo og 
Utøya. Sambært løgregluni 

var hon í sjokk, og fekk 
hjálp frá sálarfrøðingum 
eftir avhoyringina og eisini 
í tíðini eftir.

Av náttúrligum grundum 
hevur hon tað ikki gott, sig­
ur Karby sambært norska 
blaðnum VG.

Anders Behring Breivik 
sigur í isolatión í Ila fongsli­
num, og mamman hevur 
sum nevnt ikki ynskt at fáa 
samband við sonin. Hann 
hevur heldur ikki ynskt at 
koma í samband við mamm­
una.

Mamman býr í løtuni á 
loyniligum bústað, og ikki er 
greitt í løtuni, um mamman 

aftur skal til avhoyringar. 
Hon hevur ikki verið í íbúð­
ini síðani løgreglan tók hana 
til avhoyringar seinasta 
fríggjakvøld.

Løgreglan var og kannaði 
íbúðina, og síðani er hon 
seglað og eingin sleppur 
inn, sigur ein granni við Ex­
pressen.

Noreku dagbløðini eru 
framvegis á tremur við til­
fari um atsóknina hjá Brei­
vik, og í dag er minnisdagur 
í Stórtinginum, har politik­
arar minnast tey deyðu eftir 
bumbuatsóknina í Oslo og 
massakruna á Utøya.

leo@sosialurin.fo

Vil ikki hitta sonin
Mamma skuldsetta Anders Behring Breivik 
hevur ikki sett fram nakað ynski um at 
hitta sonin eftir terrorálopini.

Dagin eftir terror­
atsóknirnar sann­
sakaði løgreglan 
íbúðina hjá 
mammu Anders 
Behring Breivik
Mynd: VG


